REZIME RADA

U ovom magistarskom radu su s tehničko-inženjersko aspekta stručno i naučno obrađene oblasi sanacija, rekultivacija i prenamjena površinskih kopova nakon njihovog prestanka sa eksploatacijom mineralnih sirovina. Obrađeni su svi površinski kopovi Tuzlanskog kantona, kao i pojedini kopovi u regionu i inostranim zemljama.Rad sadrži tri poglavlja:

1) U prvom poglavlju obrađene su geološke karakteristike tuzlanskog basena, prepostavke izgradnje i obrade degradiranih površina na površinskim kopovima prema projekotvanom prostornom planu, kao i dosadašnja svjetska iskustva vezana za samu rekultivaciju,

2) U drugom poglavlju obrađeni su svi površinski kopovi na tuzlanskom kantonu, aktivni i napušteni, sadašnja stanja površinskih kopova, zatim načini rekultivacije i prenamjene pojedinih površinskih kopova koji su imali djelimično rekutivisane površine ili su samo obuhvaćeni projektom, 

3) U poslednjem poglavlju obraćeno je više pažnje na površinski kop Bašigovci u Živinicama, načini rekultivacije i buduća prenamjena prostora cijelog otkopnog prostora.

U radu su obuhvaćene analize dosadašnjih iskustava iz oblasti rekultivacije i prenamjene degradiranih površina na površinskim kopovima. Utvrđeno je da su geološka građa zemljišta i klimatske karakteristike najznačajnije za rekultivaciju. Osnovni vidovi rekultivacije su; tehnička i biološka, kao i posredna i neposredna.  U Bosni i Hercegovini industrija je ostavila trajne tragove na terenu, kako na Tuzlanskom kantonu, tako i na površinama drugih kantona Zeničko-Dobojskom i Srednjobosanskom kantonu gdje je većim dijelom skoncentrisana industrija i rudarstvo, što ujedno i predstavlja osnovno bogatstvo ovih rejona.
Tako imamo, prema nepotpunim evidecijama za 1997. godinu u Bosni i Hercegovini uništeno je preko 8000 hektara zemljišta, od čega na Tuzlanski kanton otpada oko 5000 hektara ili 65%. Međutim, krajem 1997. godine od 5000 hektara rekultivisano i vraćeno djelimično u prvobitni položaj svega oko 50 hektara odnosno 10%.

